
Publicaziuns ufficialas. Cumpara seguond bsögn. 

2006/2008 

no. 55 7554 Sent, 11 lügl 2008 / mw 

 

Als 19 lügl Festa da 400 ons, fittanza da l’alp Sursass 
Als 19 lügl 2008 ha lö aint il alp Sursass pro’l cunfin üna festa organisada dals fittadins da Mals. Motiv 

es il giubileum da 400 ons fittanza da l’alp tanter il cumün da Mals e Sent. La festa cumainza a las 

10.00 h aint il cunfin. Da Sur En davent fin aint in Uina dadaint es organisà ün transport, il rest esa da 

chaminar. Tuot la populaziun es amiaivelmaing invidada. Per singuls chi nu sun bain in chomma, e 

vessan jent da’s partezipar a la festa, as poja organisar ün transport cun tractors da Schlingia sü. Chi 

chi ha gugent da tour part a quaista festa des far il bain da s’annunzchar fin il plü tard als 18 lügl 2008 

pro la chancellaria cumünala da Sent, telefon no. 081 861 20 60. 

Nus ans allegrain sün üna numerusa comparsa  

Chancellaria cumünala 
 

 

Stimada cliantella         
 
A partir dals 7 lügl 2008 fin als 30 avuost 2008 e dals 8 december 2008 fin als 31 december 2008 
ha la posta Sent seguaintas uras d’avertüra: 
 

lündeschdi fin venderdi     08.30 – 12.00 
       14.00 – 17.30 
sonda       08.30 – 10.00 
 

A partir dals 1.  settember 2008 fin als 6 december 2008 ha la posta Sent seguaintas uras 
d’avertüra: 
 

lündeschdi fin venderdi     08.30 – 12.00 
       15.00 – 17.30 
sonda       08.30 – 10.00 
 

No ingrazchain per voss’incletta e sperain da’s pudair servir inavant a plaina satisfacziun. 

 

Vossa Posta 
 

Predgetta 
Chi lavura jent cun uffants e tils spordscha uras da predgetta?  
Davent da settember fin december üna jada l'eivna. Nus spordschain sustegn illas preparaziuns, 
material ed indemnisaziun per la lavur. Annunzchas pro Ladina Vuilleumier-Vital, 081 864 14 42, o 

pro rav. Jörg Büchel, 081 864 87 28. 

Il Cussagl da baselgia  
e la pravenda 

 

Meditaziun in movimaint 
Mincha marcurdi da lügl ed avuost da las 7.00 – 7.45 illa baselgia da Sent. 
 

rav. Jörg Büchel 
 



3 avuost: Cult divin e festa aint in alp Lavèr 
  9.30 partenza davent da Plaz 

11.00 cult divin e musica 

12.00 ustaria averta cun prodots da l'alp 

 

In cas dad ora dubiusa: tel. 081 864 87 28 davent da las 7.30.  
 

Soc. chascharia ed alp Lavèr 
e la pravenda  
 

 

La stagiun da frajas a Sent cumainza bod !!!!!!! 
No tscherchain amo persunas chi vessan temp e vöglia da’ns güdar a cleger giò frajas. 

 Füss quai alch per Vo – lura s’annunzchai plü svelt pussibel !!! 

  

Sabina e Fadri Stricker 

Tel: 081 862 32 62  

079/393 41 54 
e–mail: fstricker@deep.ch 

 

 

 

Umur e musica – ün amüsant duet musical-litterar 
La musica classica, l’uscheditta “musica seriusa”, nun es adüna uschè seriusa sco cha’l pled disch – a 

l’incuntrari. I’s po scuvrir in ella blers aspets allegers, umoristics, ironics e parodistics. Suvent gniva e 

vain eir hoz preschantada la musica illa litteratura, i’l purtret , illa comica ed i’l film in quist möd. La 

preschantaziun fich divertenta ha dachefar culs seguaints temas: 

� musica – paquettada umoristicamaing illa litteratura 

� litteratura – paquettada umoristicamaing illa musica 

� aspets umoristics-anecdotics our da la vita dals cumponists o eir our da la vita da las 
interpretas e dals interprets 

� il rier musical  

� destins da virtuos e dad oters instrumentalists 

� etc. 

Grotta da cultura 
 

 

Avis da duonna dr. med. Iris Zürcher, Curtin 13, 7554 Sent /  
Mitteilung von Frau Dr. med. Iris Zürcher, Curtin 13, 7554 Sent 
La pratcha resta serrada da gövgia, ils 24 lügl 2008 fin dumengia ils 10 avuost 2008 causa vacanzas. 
Die Arztpraxis bleibt von Donnerstag, 24. Juli 2008 bis Sonntag, 10. August 2008 wegen Ferien 

geschlossen. 

In cas urgiaints dà il nomer da telefon 081 864 12 12 cuntschaint che meidi da chasa chi ha piket. In 

dringenden Fällen erfahren Sie über die Notfall-Nr. 081 864 12 12, die Telefonnummer des 

diensthabenden Hausarztes. 

 

Dna. Dr. med. Iris Zürcher 
 

 

 



 



 
 

 


